
Informazio-orria 

Ur-aprobetxamenduen entitate hornitzaileentzako autolikidazio-eskaera 

Agiri honen xedea da, batetik, entitate eskatzaileari jakinaraztea zer izapide egin behar duen ur-
aprobetxamenduen entitate hornitzaileentzako autolikidazioa egiteko, eta, bestetik, adieraztea zer 
datu edo agiri aurkeztu behar duen horretarako. 

Baimena nork eskatu behar duen 

Uraren erabilera pribatiborako administrazio-emakida bat –1/2001 Legegintzako Errege Dekretuaren 
54. artikuluan sartzen ez dena– lortu nahi duen edozein pertsonak edo entitatek (1/2001 
Legegintzako Errege Dekretua, Uren Legearen testu bategina onartzen duena). 

Beharrezkoa da uren nahitaezko emakida edukitzea, uren aprobetxamendua egiteko. 

Nola eta non eskatzen den 

Eskabide-eredu bat dago, eta han jasotzen da zer datu bete behar den eta zer agiri aurkeztu behar den 
espedientea izapidetzeko. Eskabidea modu telematikoan bete daiteke, URAren webgunean, edo izapidea 
aurrez aurre egin daiteke, eskabidea beteta eta eskatutako dokumentazioarekin batera aurkeztuta, hemen: 

• Egoitza nagusiko erregistroan edo arroen bulegoetako erregistroetan: 

 

• Herri Administrazioen Araubide Juridikoaren eta Administrazio Prozedura Erkidearen 39/2015 
Legearen 16. artikuluan jasotzen diren lekuetan (https://www.boe.es/buscar/pdf/2015/BOE-A-2015-
10565-consolidado.pdf). 

Eskabidea betetzeko argibideak 

Jarraian, zenbakien bidez eta dagokion azalpenarekin zehazten da zer datu sartu behar diren eta zer 
informazio eman behar den autolikidazio honen lauki bakoitzean. Kontuan izan behar da ez dagoela kasu 
guztietan lauki guztiak bete beharrik, uraren erabiltzaile bakoitzak bere egoera partikularraren arabera bete 
beharko baitu inprimakia. 

Entitate hornitzaileak zenbat hornidura-sistema duen, beste horrenbeste autolikidazio aurkeztu beharko ditu. 

Adib.: A eta B auzoak dituen X herri batean, ur-hornidura bi iturburu desberdinetatik dator, 1 eta 2, eta iturburu 
horietako bakoitza auzo bakar batera zuzenduta dago (1 iturburua A auzora, eta 2 iturburua; B auzora); 
gainera, sareak ez daude komunikatuta; halako herri batean, 2 autolikidazio egin behar dira, bi hornidura-
sistema desberdin daudela jotzen baita. Zuzeneko ur-aprobetxamenduren bat baldin baduzu, dela lurrazaleko 
dela lurpeko ur-hargunea, F.A-0012 inprimaki bat bete beharko duzu, aprobetxamendu bakoitzeko (eta 
hargune bat baino gehiago izanez gero, I. eranskinaren behar beste ale). 

Vitoria-Gasteiz1
•Boulevard eraikina

•Gamarrako atea 1 A, 11. solairua

•01013 Vitoria-Gasteiz

Bilbo2
•Urkixo zumarkalea 36, 7. solairua.

•48011 Bilbo

Donostia3
•Intxaurrondo 70, 1. solairua

•20015 Donostia

https://www.boe.es/buscar/pdf/2015/BOE-A-2015-10565-consolidado.pdf
https://www.boe.es/buscar/pdf/2015/BOE-A-2015-10565-consolidado.pdf

F.A-0013 

1. Eskatzailearen datuak: 

Lehenik eta behin, eremu hauek bete behar dituzu: 

o Eskatzailearen identifikazio-datuak: IFZ edo sozietatearen izena. 
o Harremanetarako pertsonaren/Ordezkariaren identifikazio-datuak. 

1. Jakinarazpenetarako hizkuntza. 
2. Jakinarazpenetarako helbidearen lurralde historikoa (Araba/Bizkaia/Gipuzkoa). 
3. Jakinarazpenetarako helbidearen udalerria. 
4. Jakinarazpenetarako helbidearen herria. 
5. Jakinarazpenetarako helbidea. 
6. Jakinarazpenetarako helbidearen posta-kodea. 
7. Jakinarazpenak egiteko telefono-zenbakia. 
8. Jakinarazpenetarako posta elektronikoa. 
9. Likidatu beharreko ekitaldia. 
10. Bat dator likidatu beharreko aldiaren hasiera-datarekin (besterik adierazi ezean, likidatu 

beharreko ekitaldiaren urteko urtarrilaren 1a). 
11. Bat dator likidatu beharreko aldiaren amaiera-datarekin (besterik adierazi ezean, likidatu 

beharreko ekitaldiaren urteko abenduaren 31). 

2. Ezaugarriak 

Hornidura: 

12. Hornidura-sistemaren izena, izenik izanez gero. 

Aprobetxamendua: 

13. Aprobetxamendua erabiltzeko administrazio-emakida bat izanez gero, adierazi BAI; 
bestela, adierazi EZ. 

14. Administrazio-emakidaren espediente-zenbakia. 
15. Emakidan emandako bolumena (m3/urte). 

Hargunea: 

16. Emakidak zenbat hargune ematen dituen. 
17. Informazioa zer harguneri buruz emango den, hargune horren zenbakia. 
18. Hargunearen izena, izenik baldin badu; adibidez: Iturriberde iturburua; Errekatxiki ibaia; 

Larraun zundaketa. 
19. Hargune mota: Iturburua, azaleko hargunea, zundaketa edo putzua. 
20. Hargunearen kokapenaren UTMX eta UTMY koordenatuak. Koordenatuak ezagutu ezean, 

Uraren Euskal Agentziaren bisore geografikoan sartuta lor daitezke, adibidez 
(https://www.uragentzia.euskadi.eus/uraren-informazioa/informazio-geografikoa-gis-
bisorea/gis-bisorea/webura00-contents/eu/), edo lurralde historikoetako katastroetan 
sartuta, esteka hauen bidez:  
• Arabako Katastroa:https://catastroalava.tracasa.es/?lang=eu 
• Bizkaiko Katastroa: https://www.bizkaia.eus/eu/bizkaiko-katastroa  
• Gipuzkoako Katastroa: https://www.gipuzkoa.eus/eu/web/ogasuna/katastroa  

21. Adierazi hartutako ura neurtzeko mekanismo homologaturik dagoen ala ez (HUNMH). 

Jarraian, HUNMH bat izanez gero: 

22. Adierazi HUNMH mota (emari-neurgailua, kontagailua...). 
23. HUNMHaren marka. 
24. HUNMHaren modeloa. 
25. HUNMHaren serie zenbakia. 

https://www.uragentzia.euskadi.eus/uraren-informazioa/informazio-geografikoa-gis-bisorea/gis-bisorea/webura00-contents/eu/
https://www.uragentzia.euskadi.eus/uraren-informazioa/informazio-geografikoa-gis-bisorea/gis-bisorea/webura00-contents/eu/
https://catastroalava.tracasa.es/?lang=eu
https://www.bizkaia.eus/eu/bizkaiko-katastroa
https://www.gipuzkoa.eus/eu/web/ogasuna/katastroa

26. HUNMHaren kokapenaren UTMX eta UTMY koordenatuak. 
27. HUNMHa zer lurralde historikotan dagoen (Araba/Bizkaia/Gipuzkoa). 
28. HUNMHa zer udalerritan dagoen. 
29. HUNMHaren kokapenaren helbide osoa. 
30. Adierazi ea deklaratutako ekitaldian aldatu den hartutako ura zuzenean neurtzeko 

mekanismo homologatua (HUZNMH). 
31. Adierazi ea deklaratutako ekitaldi guztian instalatuta egon den hartutako ura zuzenean 

neurtzeko mekanismo homologatua (HUZNMH). 

Hartutako bolumena zehazteko modua 

Jarraian, adierazten da nola zehaztu behar den aprobetxamendutik hartutako bolumena eta 
nola kuantifikatu bolumen horrek sortzen duen kanona. 

32. X batez markatu, baldin eta bolumenaren kuantifikazioa kontagailuaren irakurketaren bidez 
egiten bada. 

33. X batez markatu, baldin eta bolumenaren kuantifikazioa kontagailuaren irakurketaren bidez 
egiten bada, eta ekitaldian zehar kontagailua aldatu bada. 

34. X batez markatu, baldin eta bolumenaren kuantifikazioa zenbatespen objektibo bidez egiten 
bada. 

35. X batez markatu, baldin eta bolumenaren kuantifikazioa zuzeneko zenbatespen bidez 
egiten bada. 

Kontagailuaren zuzeneko irakurketaren bidez eginez gero: 

36. Kontagailuaren ekitaldi-hasierako irakurketa. 
37. Kontagailuaren ekitaldi-amaierako irakurketa, edo, bestela, kontagailua aldatu zen 

egunekoa, baldin eta beste batekin ordeztu bada. 

Ekitaldi honetan instalatutako kontagailu berriaren zuzeneko irakurketaren bidez eginez 
gero: 

38. Kontagailua instalatzeko uneko irakurketa. 
39. Kontagailuaren ekitaldi-amaierako irakurketa. 

Zenbatespen objektiboaren sistema aplikatuz gero: 

40. F.A-0013 - I. eranskina inprimakian adierazitako bolumena. 
41. Zenbatespen objektiboa ematen duen ebazpenaren data. 

Zenbatetsitako bolumenak aplikatuz gero: 

42. Bolumen zenbatetsia (m3/urte). 
43. Hargunetik hartutako eta deklaratu beharreko bolumena (m3/urte). 
44. Aprobetxamendu osoan hartutako eta deklaratu beharreko bolumena (hargune bakoitzean 

deklaratutako bolumenen batura). 
45. Hornidura-sistemaren aprobetxamendu guztietan deklaratu beharreko bolumenen batura. 

Zerga-oinarriaren banakapena: 

46. Hartutako bolumena, hobaririk edo salbuespenik ez duena. 
47. Salbuetsitako bolumena, urtean 200 m3-tik beherako bolumena bildu edo sartzeagatik. 
48. Salbuetsitako bolumena, hartutako ura ingurunera itzultzeagatik emari ekologikoaren zati 

gisa (m3-tan). 
49. Hartutako ura emari ekologikoaren zati gisa ingurunera itzultzeagatik salbuespena ematen 

duen ebazpenaren data. 
50. Salbuetsitako bolumen guztien batura. 

Autolikidazioa: 

51. Likidazio-oinarria: kalkulatzeko, oinarri hobariduna (30. laukia) bolumenari edo zerga-
oinarriari (35. laukia) kendu behar zaio. 

52. Aplikatu beharreko karga-tasa: 0,020 €/ m3 (2022. urtean), 0,025 €/ m3 (2023. urtean), 
0,030 €/ m3 (2024. urtean eta hurrengoetan). 

53. Dagokion aprobetxamenduagatik uraren kanonaren kontzeptuan ordaindu beharreko 
zenbatekoa (eurotan): likidazio-oinarriaren bolumena (38. laukia) karga-tasarekin (37. 
laukia) biderkatuta ateratzen da. 

54. Inprimakiarekin batera aurkezten den dokumentazio garrantzitsua: markatu X batez, 
dagokionaren arabera. 

55. Interesdunaren sinadura/zigilua. 

F.A-0013 I. ERANSKINA 

Uraren Euskal Agentziako zuzendariaren ebazpen bidez aprobetxamenduren baterako estimazio 
objektiboa eman zaien erabiltzaileek bakarrik bete beharko dute inprimaki hau. 

56. Zenbatespen objektiboa zer hargune-zenbakiri dagokion. Adib.: 1, 2, 3, … 
57. Hargunearen izena, izenik baldin badu; adibidez: Iturriberde iturburua; Errekatxiki ibaia; 

Larraun zundaketa. 
58. Zenbatespen objektiboa urteko zer egunetan aplikatzen den. Adib.: Kontagailua urtarrilaren 

31n instalatzen bada, honela kalkulatuko dira sistema indarrean egondako egunak: 365 – 
31= 334 

Administrazio-emakida duten kasuetan bakarrik: 

59. Dagokion agintaritzaren administrazio-emakida dagoen kasuetan, emakida horretan 
emandako bolumena ( m3/urte). 

60. Emandako bolumena, hainbanatuta; adierazi eragiketa honetatik lortutako emaitza:  
 

Urteko bolumena (45. laukia) x [indarraldi-egunak (44. laukia) / 365] 

Administrazio-emakidarik ez duten eta lurpeko urak biltzen diren kasuetarako: 

61. X batez markatu, administrazio-emakidarik izan ez, eta lurpeko urak biltzen badira: 
62. Ekipo jasotzailearen potentzia nominala, kW (P)-tan emanda. 
63. Kasuan kasuko eremuko akuiferoaren batez besteko sakonera, m (h)-tan emanda. 
64. Bolumen zenbatetsia, m3-tan emanda, formula hau aplikatuta: 

 
(37500* P)/(h+20)* 12* (indarraldi-egunak, 44. laukia/365) 

 

Administrazio-emakidarik ez duten eta ura ponpaketa bidez biltzen den kasuetarako: 

65. X batez markatu, administrazio-emakidarik izan ez, eta ura ponpaketa bidez biltzen bada: 
66. Jasotzailearen potentzia nominala, kW (P)-tan emanda. 
67. Bolumen zenbatetsia, formula hau aplikatuta: 

 
(37500* P)/(20)* 12* (indarraldi-egunak, 44. laukia/365) 

Administrazio-emakidarik ez duten, aprobetxamendua aurreko apartatuetako ezeinekin bat 
ez datorren eta ura grabitatez eroanbide batetik edo batzuetatik biltzen den kasuetan: 

68. X batez markatu, administrazio-emakidarik izan ez, eta aprobetxamendua aurreko 
apartatuetako ezeinekin bat ez badator eta ura grabitatez eroanbide batetik edo batzuetatik 
biltzen bada. 

69. Eroanbideak onartzen duen gehieneko emaria, m3/h-tan adierazia (Qm). 
70. Bolumen zenbatetsia, formula hau aplikatuta: 

(480*Qm)*12* (indarraldi-egunak, 44. laukia/365) 

Adibidez: gehienez 3,1 m3/h-ko emaria onartzen duen eta urte osoan erabiltzen den 
hoditeria baten kasuan, honela kalkulatzen da bolumen zenbatetsia: 

Q = (480* 3,1)* 12* (365/365) = 17.856 m3 
 

71. Interesdunaren sinadura/zigilua 

F.A-0013 II. ERANSKINA 

Jarraian, gainerako aprobetxamenduen datuak adieraziko dira. Erabiltzaile batek emakida bat 
baino gehiago badu, edo emakida bakoitzeko aprobetxamendu bat baino gehiago, F.A-0013 II. 
eranskinaren behar beste ale bete beharko du. Adierazi beharreko datuak F.A-0013 eredu 
nagusian, 12. eta 55. apartatuen artean, emandakoen modukoak dira. 


